
Төлеби ауданының адами әлеуетті дамыту  бөлімінің                         

«Бағлан» бөбекжайы МКҚК  

 Меңгеруші жанындағы кеңестің 

№1 Хаттамасы. 

 

15.09.2021 ж                                                                          Қатысқандар-14                                                                                                            

Күн тәртібінде: 

1. Балабақшаның ішкі еңбек тәртібін 2021-2022 оқу жылына бекіту. 

2. Тіл мерекесіне арналған іс-шараларын талқылау. 

3. Топтардың жаңа оқу жылына дайындығы. Педагог мамандардың 

жаңа оқу жылында жүргізілетін іс-құжаттарын сараптап тексеру. 

4. «Республика күні» мерекелерінің бағдарламасын бекіту. 

 

1.Тыңдалды: Балабақша меңгерушісі А.Т.Кунтуова сөз алды. Балабақша 

қызметкерлерін балабақшаның ішкі еңбек тәртібінің ережелерімен 

таныстырып өтті. Қызметкерлердің  құқықтары мен міндеттерін 

түсіндіріп, балабақшаның ішкі еңбек тәртібін сақтау керек екенін 

түсіндірді. Осы мекемеде қызмет еткен соң әркім өзінің міндетін біліп, 

тәртіпті сақтап, адал жұмыс істеуге шақырды. 

2.Тыңдалды: «Тіл мерекесіне арналған іс-шара» жөнінде б/б әдіскері 

Г.Н.Коштаева айтып өтті. Ана тілімізге, Отанымызға арналған 

тақпақтар айтып балаларымыз өз тілін меңгерген, отанын сүйетін 

патриотшыл балалар екенін көрсетті. Тәрбиеші З.Молдабаева ана тілі 

жайлы өлең айтқызды.. Ересек топтың тәрбиешілері балаларға мақал-

мәтелдер айтқызды және ересек «Балдәурен» тобының қыздары 

қазақтың ұлттық биін нақышына келтіріп билеп берді.  Ана тілімізді 

дәріптеп, құрметтеп және өзге тілдерді де үйренуге бүлдіршіндерімізді 

тәрбиелейік, тіл мамандары балалармен көбірек жұмыс жасап, үш 

тілде меңгерулеріне аянбай қызмет етейік;-деп сөзін аяқтады. 

3.Тыңдалды: б/б меңгерушісі А.Т.Кунтуова сөз алды. «Топтардың 

жаңа оқу жылына дайындығы» бойынша қыркүйек айының басынан 

комиссия мүшелері шолу, тексеру жұмыстарын жүргізген болатын. 

Барлық топтар стендтерін толықтырып,күз мезгіліне сай етіп топтарды 

безендіріп, іс-құжаттарын жүргізуде. Ұйымдастырылған оқу қызметіне 



көрнекіліктер дайындауда. Сонда да болса орын алып жатқан 

олқылықтар кездеседі. Кейбір тәрбиешілеріміздің технологиялық 

картаны толтыруы және оқу қызметтің сол жоспардағыдай өтілмей 

жатқаны жайлы айтып өтті. Алдағы уақытта осы кемшіліктерді жоюды 

тапсырды.  

 

Сөз сөйлегендер: б/б әдіскері Г.Н.Коштаева тәрбиешілерімізге 

көбірек іздену керек екенін, ойын папкаларын толықтырып, жаңартып, 

ойын шарттарымен танысып отыруда, бала үшін басты қызмет ойын 

болып саналатынын айтып өтті. 

4.Тыңдалды: б/б меңгерушісі А.Т.Кунтуова сөз алды. Алдымызда 

үлкен мерекелердің бірі «Алтын күз» мерекесі келе жатқанын, бұл 

2019-2020 жаңа оқу жылында ата-аналар күтетін күз мерекесі екенін 

айтып өтті. «Алтын күз» мерекесіне жақсы дайындықпен, жоғары 

дәрежеде өткізейік. Жылдағыдай емес биыл әр топқа бір күннен 

бекітілетінін және сол топтардың тәрбиешілері үлкен дайындық 

жасайтынын талап етті. Алтын күз мерекесіне кейіпкерлерді,ертегі 

кейіпкерлерін кіргізіп өткізулерін сұрады.Балаларды қызықтырып, ата-

аналарды қуантатын, көңілінен шығатындай етіп, бар тәжірибемізді 

салып ат салысайық. 

 

Сөз сөйлегендер: б/б тәрбиешісі А.Аскарова тәрбиешілерге өздеріне 

берілген уақытты пайдаланып, балаларды дайындауда тәртіпті сақтап, 

біргелікте жұмыс істеу керегін айтып өтті. 

Сөз сөйлегендер: б/б әдіскері Г.Н.Коштаева «Алтын күз» мерекесіне 

арналған бағдарламамен таныстырып өтті. Кестеде көрсетілген 

тәртіппен сценарий дайындап, көрсетілген күні ертеңгілікті жақсылап 

өткіземіз, кемшіліктер орын алмайтындай етіп, балалардың сахна 

мәдениетін игеруіне, үстеріне мерекелік костюмдерді –сай киінуіне 

көңіл бөліңіздер-деп сөзін аяқтады. 

 

                                           Шешімі: 

1. Балабақшаның ішкі еңбек тәртібі сақталсын. 

2. Әр мерекені  жауапкершілікпен өткізейік. 



3. Іс-құжаттар уақытында толтырылып отырсын. 

4. «Алтын күз» мерекесі жоғары дәрежеде атап өтілсін. 

 

 

 

 

 

 

 

 

 

 

 

  



Төлеби ауданының адами әлеуетті дамыту  бөлімінің                         

«Бағлан» бөбекжайы МКҚК  

Меңгеруші жанындағы кеңестің 

№2 Хаттамасы 

27.11.2021 ж                                                                         Қатысқандар-14 

Күн тәртібінде: 

1. Өткен кеңестің шешімдерінің орындалуы  жөнінде. 

2. Ересек топтарда күн тәртібіндегі таңғы жаттығуларды және түскі гигиеналық 

шараларды  орындау қортындысы. 

3. «Алтын күз» мерекесін талқылау. 

4. «Тәуелсіздік күні», «Жаңа жыл»   мерекесінің  сценарийлерінің  түзілуі туралы. 

5. Тамақтану кезіндегі балалардың мәдени-гигиеналық талаптарының сақталуы. 

1.Тыңдалды: Балабақша меңгерушісі А.Т.Кунтуова  сөз алды. Өткен кеңестің 

шешімдерінің орындалуы жөнінде айтып өтті. Іс-құжаттарын уақытында толтырылып 

отыруы бойынша тексеру жүргізілген.Тәрбиешілердің  көрнекіліктері, таңғы 

жаттығулары, күзгі серуен кортатекалары, ата-аналар туралы мәлімет дәптерлері 

тексерілген. Ересек «Балдырған», ортаңғы «Бөбек» топтарындағы іс-құжаттар талапқа 

сай. Сонда да болса барлық топтарда кемшіліктер бар.  Таңғы жаттығулар  туралы 

дәптері толықтырылмаған. 

2.Тыңдалды: б/б әдіскері Г.Н.Коштаева сөз алды. Ересек  «Балдәурен»  және  ересек 

«Балдырған» топтарының арасында таңғы жаттығуларды жасатуы және түскі 

гигиеналық шараларды орындауы бойынша бақылау жүргізілді. Ересек «Балдырған» 

тобының тәрбиешілері Ембаева Динара Жамалбекқызы   Бердалиева Хатира 

Омарханқызы, Ересек «Балдәурен» тобының тәрбиешісі  Аскарова Айнур ІІ-

комплексте жазылған тәртіп бойынша жаттығуларды жасатты. Екі  топта  түскі 

гигиеналық шараларлар кезінде балаларды қатарға тұрғызып, қолдарын сабынмен 

жуғызып, тамақ ішерден бұрын «Ас болсын!» сөзін айтып, тамақтың түрін, пайдасын, 

қандай көкөністер қосылғаны жайлы тәрбиешілер айтып өтті. Тамақ ішіп болған соң 

қолын, бет-ауыздарын жуғызады. Түскі ұйқыдан соң төсектегі гимнастикалар, табан 

жаттығулары  жасалынды.Түскі  гигиеналық шараларды орындау жақсы қолға 

алынған деп,-сөзін аяқтады. 

3. Тыңдалды: «Алтын күз» мерекесінің өтілуі жөнінде б/б меңгерушісі А.Т.Кунтуова 

айтып өтті. Биыл 2021-2022 оқу жылында былтырғыдай емес, елімізде болып жатқан 

карантинге байланысты ертеңгіліктер ата-аналарсыз өтілді.  Әр күні екі  топтың 

мерекесі ұйымдастырылды. Биылғы «Алтын күз!» мерекесі ойдағыдай тамаша өтті. 

Сахна мерекеге сай безендірілген. Сценарий құрылымдары да өте жақсы.Барлық 

топтарда балаларды мерекеге сай киіндірген. Мерекелік сценарийде ертегі 

ұйымдастырылған. Балалар ертегіні қызықты етіп сахналап берді. Үлкен топтың 



балалары сахна мәдениетін меңгерген. Ересек «Балдәурен»  тобының  және ересек 

«Балдырған» тобының балалары  Ыбырай Алтынсариннің «Кел, балалар оқылық» , 

«Өзен»  өлеңдерін мүдірмей жатқа айтып берді.   Айта кететін болсам «Балдырған» 

тобына қарағанда «Балдәрен»  тобының тәрбиеленушілері  өте жақсы өнер көрсетті. 

«Балдырған» тобының балаларының тәртібі жағынан аздап кемшіліктер бар.  Ортаңғы 

«Балауса» тобының балалары да әдемі билерімен қуантты. Сонда да болса айтып 

өткім келеді, жоғары дәрежеде өткізген ересек «Балдәурен» және  ортаңғы  «Бөбек» 

тобының тәрбиешілеріне алғысымды білдіремін деп, -сөзін аяқтады. 

4. Тыңдалды: б/б меңгерушісі: А.Т.Кунтуова сөз алды. Енді алдымызда «Қазақстан  

Республикасының  Тәуелсіздігі күні», «Жаңа жыл»   мерекелері келе жатқанын, сол 

мерекелерді жауапкершілікпен өткізу керек екеніміз  жөнінде айтып өтті. Мерекеге 

арналған сценарилермен танысып, бекітілді.  

Елімізде болып жатқан «Пандемияға» байланысты карантин талаптарын сақтау 

мақсатында «Жаңа жыл мерекесіне» араналған ертеңгіліктер тоқтатылатынын айтып 

өтті. 

Сөз сөйлегендер: б/б әдіскері Г.Н.Коштаева алдымызда келе жатқан  

«Тұңғыш  Президент» күніне барлық  топтар өз тобында тәрбие сағатын өткізетінін, 

«Тәуелсіздік күні» мерекесіне арналған іс-шараның  биыл ел тәуелсіздігіне-30 жыл 

толуына байланысты бүкіл Қазақ елі ерекше тойлайтынын,        осыған орай       15 

желтоқсан күні барлық топтарда өткізілетінін,  іс-шараға  жақсылап дайындалып, 

жоғары дәрежеде өткізілуі жөнінде айтып өтті. 

5.Тыңдалды:б/б  мейірбикесі А.Алиеваға сөз алды. Балалардың тамақтану кезіндегі 

мәдени-гигиеналық талаптарының сақталуы жөнінде айтып өтті. Балалар тамақтанар 

алдында  міндетті түрде бет-қолдарын жуу керек. Тамақты мұздай немесе ыстық  

күйде пайдалануға  жол бермеу керек. Астың жоғары немесе төмен температурада  

болуы  асқазан сөліне зиян келтіреді. Тағам қабылдау барысында  сұйықтық яғни шай 

немесе компот ішуге болмайды, ішкен жағдайда  ас қорыту сөлінің шоғырлануы  

азайып, асқазанның ас қорытуы төмендейді. Сондықтан шайді тамақтан соң 

беріңіздер.  Тәрбиешілер тамақ ішіп отырғанда тыныштық сақталуын, тамақты 

ұқыпты жеуді қадағалайды, тамақтанып болған соң ас қайыру күнделікті 

қадағаланады. Кіші топтарда тамақтанып болған соң балаларды  міндетті түрде 

жуындыру қажет.  Осы тәртіп қолға алынуын айтып өтті. 

«Мектепке дейінгі ұйымдарға қойылатын 2021 жылғы 9 шілдедегі ҚР-ның Денсаулық 

сақтау министрлігінің №59 бұйрығы бойынша санитарлық-эпидемиологиялық 

талаптарды»   таныстырып, нормасын сақтау туралы қысқаша мәлімет беріп өтті. 



  Балабақшада санитарлық қағидалар мен жалпы ережелер сақталып жұмыс жүргізу 

керек, күнделікті топ тазалығы ылғалды әдіспен жүргізілуін,  тамақ ішкенде, ұйықтар 

кезінде балалардың ара қашықтықты сақтауын, ата-анадан қабылдап алғанда 

антисептиктерді қолдану жөнінде ескертіп, балалардың денсаулығы маңызды екенін 

түсіндіріп өтті. 

 

                                                      Шешімі: 

1. Өткен кеңестің шешімдері орындалсын. 

2. Таңғы жаттығулар мен түскі гигиеналық шаралар жоспардағыдай орындалсын. 

3. «Алтын күз» мерекесінде орын алған кемшіліктерді  жою қолға алынсын. 

4.  «Тәуелсіздік күні», «Жаңа жыл» мерекесіне арналған ертеңгіліктер  жоғары 

дәрежеде  өтілсін. 

5. Балалардың тамақтануы кезіндегі мәдени- гигиеналық талаптар сақталсын. 

 

 

             

 

 

  



Төлеби ауданының адами әлеуетті дамыту  бөлімінің                         

«Бағлан» бөбекжайы МКҚК  

Меңгеруші жанындағы кеңестің 

№3 Хаттамасы 

11.01.2022ж                                                                         Қатысқандар-14 

Күн тәртібінде: 

1. Өткен кеңестің шешімдерінің орындалуы жөнінде. 

2. Ересек топтарда күн тәртібіндегі таңғы жаттығуларды  және түскі 

гигиеналық шараларды  орындау қортындысы. 

3. «Тәуелсіздік күні», «Жаңа жыл»  мерекелерін талқылау. 

4. Кіріс құжаттарды талқылау. 

1.Тыңдалды: Балабақша меңгерушісі А.Т.Кунтуова сөз алды. Өткен 

кеңестің шешімдерінің орындалуы жөнінде айтып өтті. Ересек 

«Балдәурен», «Балдырған» топтарында таңғы жаттығулар  мен түскі 

гигиеналық шаралар жоспардағыдай  орындалып жатыр. Тәрбиешілер 

таңғы жаттығуларды затпен немесе затсыз орындап жатыр. Кей балалар 

таңғы жаттығудан кешігіп келіп жатыр. Ата-аналарға балаларын таңғы 

жаттығу  уақытына дейін кешіктірмей әкелуді қадағалаңыздар. 

Балалардың тамақтануы кезінде  мәдени-гигиеналық талаптарының 

сақталуын қолға алыңыздар,-деп сөзін аяқтады. 

2.Тыңдалды: б/б әдіскері Г.Н.Коштаева сөз алды. Ересек «Балдәурен», 

«Балдырған» топтарының арасында таңғы жаттығуларды жасатуы және 

түскі гигиеналық шараларды орындауы бойынша бақылау жүргізілді. 

Таңғы жаттығулар  дәптердегі І-комплекстегі жаттығулармен  

жасалынуда.Ал, түскі гигиеналық шараларды орындау бойынша 

тәрбиешілер шынықтыру жұмыстарын толық орындатпайды. Осы 

бақылау бойынша қорыта келе ортаңғы топтарда  түскі гигиеналық 

шаралардың жоспардағыдай жасалуын қолға алу керек, -деп сөзін 

аяқтады. 



3. Тыңдалды: үшінші мәселе  жөнінде б/б меңгерушісі А.Т.Кунтуова  

айтып өтті.  «Тәуелсіздік күні!» «Жаңа жыл» мерекесіне арналған 

ертеңгіліктердің  өтілуі жайлы айтып өтті. Тәуелсіздік күніне арнап 

барлық топтарда тәрбие сағаттары болып өтті. Балалар Отан ,туған жер 

туралы тақпақтарын айтты. Патриоттық әндер мен  ұлттық  билерін 

билеп, тәуелсіздік күні  мерекесі өз дәрежесінде жақсы өтті 

Сөз сөйлегендер:б/б меңгерушісі А.Т.Кунтуова сөз сөйледі.«Балдырған» 

, «Балдәурен» тобының тәрбиешілеріне алғысын білдірді. Және 

ертеңгіліктердің қызықты өтуіне ат салысқан  қызметкерлерге 

шығармашылық табыстар тіледі. Алдағы мерекелерде де осылай белсенді 

болуға  шақырды 

4. Тыңдалды:Кіріс құжаттарын  талқылау бойынша б/б меңгерушісі 

А.Т.Кунтуова сөз алды. Аудандық білім бөлімінен келген тапсырмалар 

уақытында орындалып, құжаттар толтырылып отырсын.  

 

                                            Шешімі: 

1. Өткен кеңестің шешімдері орындалсын. 

2. Ересек топтардағы таңғы жаттығулар мен түскі гигиеналық 

шаралар жоспардағыдай орындалсын. 

3. Барлық мерекелер қызықты да, жоғары деңгейде өтетін болсын.  

4. Кіріс құжаттары бойынша тапсырмалар уақытында орындалып 

отырылсын. 

  



Төлеби ауданының адами әлеуетті дамыту  бөлімінің                         

«Бағлан» бөбекжайы МКҚК  

Меңгеруші жанындағы кеңестің 

№4 Хаттамасы 

 

02.03.2022ж                                                                           Қатысқандар-14 

                                                 Күн тәртібінде: 

1. Өткен кеңестің шешімдерінің орындалуы жөнінде. 

2. Аналар мерекесі мен Әз-Наурыз ертеңгіліктерінің  сценарийін бекіту  

3. «Шығармашылық» білім саласы бойынша жаңа технологияны игеру 

жайлы ақпарат. 

4. Табиғат бұрышындағы кезекшілік жұмысты ұйымдастыру бойынша 

салыстырмалы тексерудің қортындысы. 

5.Кіріс құжаттарды талқылау 

 

1. ТЫҢДАЛДЫ: б/б меңгерушісі А.Т.Кунтуова сөз сөйледі. Өткен 

кеңестің шешімдерінің орындалуы туралы атап өтті. Таңғы жаттығулар, 

таңғы ас жоспардағыдай өткізілсін. Алдағы 8 наурыз, ұлыстың ұлы күні- 

Наурыз мерекелері қызықты, мәнді етіп өткізілсін. Балалардың деңгейінің 

жоғарылауы үшін талмай еңбек ету керек деп өз сөзін аяқтады. 

2. ТЫҢДАЛДЫ: Үшінші мәселе бойынша б/б әдіскері Г.Н:Коштаева 

сөзге шықты.  Бала-біздің болашағымыз. Олай болса, балабақшадағы 

тәрбиелеу мен оқыту, жаңа технологияны игеру баланың ғана 

емес,еліміздің де жарқын болашағының кепілі. 

Ата-ана баласын балабақшаға әкелгенде үлкен ортаға үйренеді, 

бейімделеді, көзі ашылады деп үміттенеді. Ол –тәрбиешінің басты 

мақсатының бірі. Баланың ойлау және шығармашылық қабілетін дамыту, 

сөйлеу мәдениетінқалыптастыру, оқу,жазу,сызуға ойын арқылы үйрету 

басты назарында болатыны анық. Балалар мен тәрбиешілердің іс-

әрекетінің жемісті болуын қамтамасыз етіп, ұжым шығармашылық, 

ізденіс тәртібіне жұмыс жасап келешек ұрпақты өмір талабына сай 

тәрбиелеп білім беру, ал ең бастысы дені сау, рухани азамат дайындау. 



Күнделікті оқу қызметінде тәрбиешілеріміз сурет, мүсіндеу, жапсыру 

білім бөлімдері бойынша әр түрлі жаңа технологияны қолдану керек. 

Мысалы: сурет салудан тіс пастасы , балауыз шам қолдануға, саусақты 

бастыру әдістерін қолдануға болады. Мүсіндеу білім бөлімі бойынша 

қалып, қамыр, саз балшықты падалану керек. Ересек топтың балалары 

«жапсыру» білім бөлімі бойынша  өздері қайшымен еркін қырқып, үлгіге 

қарап  заттың бөліктерін құрап жапсыра алады.  

3.ТЫҢДАЛДЫ: б/б меңгерушісі А.Т.Кунтуова  8-Наурыз мерекесіне 

арналған ертеңгіліктің сценарилерін бекітті. Ертеңгіліктің сценари 

бойынша жүргізілуін, кемшіліктер орын алмауын, балалардың тәртібіне 

көңіл бөлулерін сұрады. Балалардың киімдері ұлттық нақышта және 

қазақша әуенге би билеулерін сұрады. Жыл басы Наурыз мерекесіне әр 

топқа қазақтың салт-дәстүрлерінен көрініс көрсетуді, тәрбиешілерге 

ұлттық киімдер киюін дайындады. Және топ ішін көктем мезгіліне сай 

етіп безендірілсін, ертеңгілік қашықтықтан ата-аналарсыз өтіледі - деп 

сөзін аяқтады. 

 

4 ТЫҢДАЛДЫ: Бұл мәселе бойынша б/б меңгерушісі  А.Т.Кунтуова 

ересек «Балдырған» және «Балдәурен» топтарындағы табиғат 

бұрышындағы кезекшілік жұмысты ұйымдастыру бойынша 

салыстырмалы тексерудің қортындысын  айтып өтті. Ересек «Балдырған»  

тобында кезекшілікті ұйымдастыру жақсы қолға алынған. Ұл балалар 

гүлдердің түбін қопсытады, ал қыз балалар гүлдерге су құйып, 

жапырақтарының шаңдарын сүртеді. Ал ортаңғы «Бәйшешек» тобының 

табиғат бұрышын гүлдермен толықтыру қажет. Кезекшілік жұмысты да  

уақтылы  жүргізіп отыру керек  деп, -сөзін аяқтады.  

5.Кіріс құжаттарды талқылау бойынша , б/б әдіскері Г.Н.Коштаева айтып 

өтті.  Білім бөлімінен келген тапсырмалармен педагогтарға  таныстырып, 

тапсырмаларды уақытында орындау қолға алынған. Сырттай байқауларға,  

әр түрлі сайыстарға  педагогтар мен тәрбиеленушілер қатысуда деп,-сөзін 

аяқтады. 

 

  



                                              Шешімі: 

1. Өткен кеңестің шешімдері орындалсын. 

2. «Шығармашылық» білім саласы бойынша жаңа технологиялар 

пайдалансын. 

     3  8-Наурыз және жыл басы Наурыз мерекелері сценарий бойынша 

жүргізіліп, қашықтықтан өткізілсін 

    4.Табиғат бұрышындағы кезекшілік жұмыстары қолға алынсын. 

    5.Кіріс құжаттары талқыланып отырсын. 

 

 

 

                             

 

  



Төлеби ауданының адами әлеуетті дамыту  бөлімінің                         

«Бағлан» бөбекжайы МКҚК  

Меңгеруші жанындағы кеңестің 

№5 Хаттамасы 

25.05.2022 жыл                                                                      Қатысқандар:14 

Күн    тәртібінде: 

1. Балалардың балабақшамен  қоштасу жұмыстарына дайындық. 

2.  Кіші топта таңертеңгі жаттығуды жасау ережелерінің сақталуы. 

3. Бірінші мамыр, жетінші және тоғызыншы мамыр мерекелерін  

талқылау. 

4. Оқу бағдарламасын меңгеру деңгейі. Қорытынды мониторинг. 

5. Жазғы демалыс сауықтыру мезгілінің жоспарын бекіту. 

 

1. ТЫҢДАЛДЫ: өткен кеңестің шешімдерінің орындалуы бойынша 

б/б меңгерушісі А.Т.Кунтуова сөз сөйледі. Күнделікті 

ұйымдастырылған оқу қызметтерінде жаңа технологияларды 

кеңінен пайдалану жалғастырыла берсін. Ертеңгіліктерде сахна 

мәдениетіне үйретуден жалықпаңыздар деп сөзін аяқтады. 

2. ТЫҢДАЛДЫ: Балабақша меңгерушісі А.Т.Кунтуова сөзге шықты. 

Балаларды мектепке шығарып сауға арналған сценарий мен 

танысқанын, әлі де болса әртүрлі қызықты ойындарды, білім 

жағынан көрсететін көріністерді қосу керек екенін айтып өтті.            

Сөз сөйлегендер:Ересек «Балдәурен» тобының тарбиешісі 

А.Аскарова  ата – аналармен бірлесе отырып, балалардың киім 

мәселесін, виньеткаларын шешіп алғанын айтып өтті. Қазіргі кезде 

елімізде болып жатқан пандемияға байланысты карантин 

талаптарын сақтай отырып, ертеңгілік ата-аналарсыз өтетіні жайлы 

толық түсіндіру жасағанын айтып өтті.  

3. ТЫҢДАЛДЫ: Келесі мәселе бойынша б/б әдіскері Г.Н.Коштаева 

сөз алды.  Кіші топтың күн тәртібіндегі таңғы жаттығулары 

орындау қорытындысы бойынша айтып өтті. Таңғы жаттығуларға 

арналған дәптерлері бар, әр айға 2 комплекстен туратын 

жаттығулардың түрлері бар. Екі аптаға затсыз жасалатын 

жаттығулар болса, 2 аптаға затпен жасалатын жаттығулар 

жазылған. Таңғы жаттығулар өз жүйесімен жасалынуы 

қадағаланды.  



4. ТЫҢДАЛДЫ: Б/б меңгерушісі А.Т.Кунтуова сөз алды. «1-Мамыр 

Қазақстан халықтарының бірлігі» күніне арналған ертеңгілік 

сценарий бойынша болды. Әр топтың ұл-қыздары барлық ұлттық 

билерін билеп, тақпақтарын айтып берді.  

Ал,  ««Ұлы жеңіс күні» мерекесіне арналған ертеңгіліктің 

дайындығы мүлде төмендеу болды. Балалар тақпақтарын жақсы 

жаттамағанын айтты. 

ТЫҢДАЛДЫ: б/б әдіскері Г.Н.Коштаева тәрбиеленушілердің оқу 

бағдарламасын меңгеру деңгейі бойынша сөзге шықты. Аралық 

мониторингке қарағанда балалардың деңгейі едәуір жоғарлаған. 

Жылдың аяғында балалардың шығармашылық кабілеттері артып, 

жаңа технологияларды игерген.  

Сөз сойлегендер:  ересек тобының тәрбиешісі А.Аскарова ересек 

тобының балаларының үлгерімі жақсы екенін, бес сала бойынша 

оқу бағдарламасын меңгеріп, жақсы қорытынды көрсететіндерін 

айттып өтті. 

5. ТЫҢДАЛДЫ: б/б меңгерушісі А.Т.Кунтуова сөзге шықты. Оқу 

жылы аяқталғанын, енді жаз мезгілі басталғанын айтып өтті. Жаз 

мезгілінде балалардың ағзасын сауықтуруға, эммоциялық, жеке 

тұлғалық, таңымдық тұрғыда дамытуға септігін тигізетін  жағдай 

жасау үшін ересектердің тәрбиеші және ата-аналардың  күшін 

жұмылдыру, біріктіру кажет. Жазғы кезде балалардың таза ауада 

болу ұзақтығы ұзарады, оқу қызметтерінің саны қысқаратынын 

айттып өтті. 

Сөз сойлегендер: б/б әдіскері Г.Н.Коштаева сөзге шықты. Жаз 

мезгілінде қуыршақ театрын, спорттық сайыстарды қызықты өткізу 

керек екенін айтты.  

Сөз сойлегендер:б /б медбикесі А.Алиева сөз сөйледі. Жаз 

мезгілінде балалар құммен ойнатынын, суға шомылатынын  айтып, 

балаларға жағдай жасалынуы керек екенін атап айтты. Міндетті 

түрде ойыннан, серуеннен соң бет-қолдарын жуып, қайнаған су 

берулерін талап етті. Жазда көкөністер мен жемістердің көп 

таратылатынын және оны жуып берулерін айтып өтті. 

  



ШЕШІМІ: 

1. Өткен кеңестің шешімдері орындалсын. 

2. Балабақшамен қоштасу ертеңгілігі карантин талаптарына сай  

өтілсін. 

3. Ертеңгіліктерде орын алған кемшіліктер алдағы уақытта 

қайталанбасын. 

4. Оқу бағдарламасының  меңгеру деңгейі алдағы уақытта жоғары 

нәтиже көрсетсін. 

5. Жазғы сауықтыру жоспары бойынша жұмыс жасалсын. 

 

 

 

 

 

  

 

 


